
SAMARADORLIGINI IQTISODIY 
BAHOLASHNING NAZARIY ASOSLARI

Samarqand agroinnovatsiyalar va tadqiqotlar instituti, 
“Iqtisodiyot va buxgalteriya hisobi” kafedrasi tayanch doktoranti 
ORCID: 0009-0002-4680-6416

Annotatsiya. In vitro texnologiyasi asosida kartoshka urug‘chiligi zanjiri samaradorligini iqtisodiy 
baholashning nazariy asoslari xorijiy va mahalliy ilmiy manbalar asosida tahlil qilingan. Tadqiqot natijalari 
Samarqand viloyatida kartoshka yetishtirish hajmi ortib borayotganiga qaramay, hosildorlik darajasining 
barqaror emasligini hamda sog‘lom urug‘lik materiallari zanjirini shakllantirish va uning iqtisodiy samaradorligini 
baholash dolzarb ahamiyat kasb etishini ko‘rsatadi.

Kalit so‘zlar: kartoshka urug‘chiligi, in vitro texnologiyasi, mini-tuganaklar, aeroponika, iqtisodiy 
samaradorlik, qiymat zanjiri, urug‘lik materiallari, Samarqand viloyati.

Аннотация. Теоретические основы экономической оценки эффективности цепочки семеноводства 
картофеля на основе технологии in vitro исследованы на базе зарубежных и отечественных научных 
источников. Результаты исследования показывают, что, несмотря на рост объёмов производства 
картофеля в Самаркандской области, уровень урожайности остаётся нестабильным, что обусловливает 
необходимость формирования системы здорового семенного материала и оценки её экономической 
эффективности.

Ключевые слова: семеноводство картофеля, технология in vitro, мини-клубни, аэропоника, 
экономическая эффективность, цепочка создания стоимости, семенной материал, Самаркандская 
область.

Abstract. The theoretical foundations for the economic evaluation of the potato seed production chain 
based on in vitro technology are examined through an analysis of international and national scientific literature. 
The findings indicate that although potato production in the Samarkand region has been increasing, yield 
stability remains a challenge, highlighting the need to establish a healthy seed production system and assess 
its economic efficiency.

Keywords: potato seed production, in vitro technology, minitubers, aeroponics, economic efficiency, value 
chain, seed material, Samarkand region.

K I R I S H
Kartoshka oziq-ovqat xavfsizligini ta’minlash, aholi bandligini oshirish va qishloq xo‘jaligi ishlab chiqarishining 

iqtisodiy barqarorligini mustahkamlashda muhim ekinlardan biri hisoblanadi. Kartoshkaning hosildorligi va 
yakuniy rentabelligi ko‘p jihatdan urug‘lik materialining sifati, kasalliklardan xoliligi, nav tanlovi, saqlash hamda 
yetkazib berish tizimining samaradorligiga bog‘liq. Vegetativ ko‘payuvchi ekin sifatida kartoshkada virusli va 
bakterial kasalliklarning avloddan avlodga o‘tishi mumkinligi sababli urug‘lik degeneratsiyasi ishlab chiqarish 
samaradorligiga ta’sir etuvchi muhim omillardan biri sifatida namoyon bo‘ladi [13].

Zamonaviy kartoshka urug‘chiligida in vitro mikroko‘paytirish, meristema kulturasi, mikro-tuganak va mini-
tuganaklar ishlab chiqarish, aeroponika, gidroponika hamda apikal ildizlangan qalamchalardan foydalanish 
sifatli boshlang‘ich urug‘lik materialini shakllantirishning asosiy texnologik yo‘nalishlari sifatida qaraladi [18; 21; 
25]. Biroq ushbu texnologiyalarning amaliy ahamiyati faqat biologik yoki agronomik natijalar bilan cheklanmaydi, 
balki ularning iqtisodiy samaradorligi laboratoriya xarajatlari, mini-tuganaklar tannarxi, sertifikatlash, logistika 
hamda fermer xo‘jaliklari darajasidagi hosildorlikka ta’siri orqali ham baholanishi lozim.

Samarqand viloyati O‘zbekiston kartoshkachiligida yetakchi hududlardan biri bo‘lib, viloyatda kartoshka 
yetishtirish hajmi yillar davomida sezilarli darajada oshib bormoqda. Shu bilan birga, hosildorlik ko‘rsatkichlarining 
o‘zgaruvchan dinamikasi sifatli urug‘lik materialidan foydalanish va urug‘lik kartoshka zanjirini iqtisodiy jihatdan 
baholash muhim ahamiyat kasb etishini ko‘rsatadi [28; 29].

Maqolaning maqsadi kartoshka urug‘chiligi zanjirida in vitro texnologiyalar samaradorligini baholashga 
oid xorijiy va mahalliy adabiyotlarni tizimli tahlil qilish, Samarqand viloyati statistika ma’lumotlari asosida 
mavzuning dolzarbligini asoslash hamda kelgusidagi empirik tadqiqotlar uchun konseptual yondashuvni ishlab 
chiqishdan iborat. Tadqiqot obyekti kartoshka urug‘chiligi zanjiri bo‘lib, tadqiqot predmeti mazkur zanjirda in 
vitro texnologiyasi samaradorligiga ta’sir etuvchi iqtisodiy, texnologik va institutsional omillar hisoblanadi.

M A V Z U G A  O I D  A D A B I Y O T L A R  S H A R H I
Mavzuga oid adabiyotlar tahlili kartoshka urug‘chiligi bo‘yicha ilmiy izlanishlar bir nechta o‘zaro bog‘liq 

yo‘nalishlarda rivojlanganligini ko‘rsatadi. Birinchi yo‘nalish in vitro mikroko‘paytirish, meristema kulturasi va 
viruslardan xoli boshlang‘ich material yaratish bilan bog‘liq. Gong va hammualliflar [16], Kumlay [11] hamda 
Jácome Sarchi va hammualliflar [25] tadqiqotlarida patogensiz boshlang‘ich material olish kartoshka urug‘chiligi 
tizimining strategik bosqichi sifatida baholangan. Ushbu tadqiqotlarda biologik samaradorlik masalalari keng 
yoritilgan bo‘lib, ular laboratoriyadan fermer xo‘jaligigacha bo‘lgan iqtisodiy natijalarni yanada chuqurroq 
o‘rganish uchun muhim ilmiy asos yaratadi.

Ikkinchi yo‘nalish mini-tuganak ishlab chiqarish texnologiyalariga, xususan, aeroponika va gidroponika 
tizimlariga bag‘ishlangan. Ritter va hammualliflar [1], Farran va Mingo-Castel [2], Rykaczewska [14], Buckseth 
va hammualliflar [17; 18] hamda Broćić va hammualliflar [19] aeroponik va gidroponik tizimlarda mini-tuganak 
ishlab chiqarishning mahsuldorlik, nav, plantlet sifati, o‘simlik zichligi va hosil yig‘ish oralig‘i kabi omillarini tahlil 
qilgan. Mateus-Rodriguez va hammualliflar [9] esa mazkur texnologiyalarni texnik-iqtisodiy jihatdan taqqoslab, 
ishlab chiqarish tannarxi va mahsuldorlik ko‘rsatkichlarini birgalikda baholash zarurligini asoslagan.

Uchinchi yo‘nalish urug‘lik kartoshka tizimlari, sertifikatlash va institutsional muhit masalalariga qaratilgan. 
Gildemacher va hammualliflar [3; 4], Hirpa va hammualliflar [5], Thomas-Sharma va hammualliflar [13], 
Tessema va hammualliflar [23] hamda Beriso [24] tadqiqotlarida formal, informal va muqobil urug‘lik tizimlari, 
seed health strategiyasi, sifat kafolati hamda fermerlarning sifatli urug‘likka kirish imkoniyatlari yoritilgan. Ushbu 
ishlardan kelib chiqadiki, sifatli urug‘lik texnologiyasining samaradorligi nafaqat laboratoriya mahsulotiga, balki 
sertifikatlash, bozordagi ishonch, logistika va institutsional qo‘llab-quvvatlash omillariga ham bog‘liq.

To‘rtinchi yo‘nalish iqtisodiy samaradorlik, xarajatlar va fermerlarning texnologiyani qabul qilish jarayonlariga 
qaratilgan. Kaguongo va hammualliflar [10] turli urug‘lik manbalarining iqtisodiy qiymatini, Hirpa va hammualliflar 
[12] eng kam xarajatli urug‘lik ishlab chiqarish modelini, Okello va hammualliflar [15] esa sertifikatlangan 
urug‘likdan foydalanishga ta’sir qiluvchi omillarni o‘rgangan. Aheisibwe va hammualliflar [22] urug‘lik kartoshka 
tizimlarida samaradorlikni baholash masalasini yoritgan. Demak, kartoshka urug‘chiligi zanjirini baholashda 
tannarx, foyda-xarajat nisbati, rentabellik, logistika xarajatlari, fermerlarning xarid qobiliyati va texnologiyani 
qabul qilish darajasi o‘zaro bog‘liq holda ko‘rib chiqilishi zarur.

Mahalliy adabiyotlarda kartoshka ishlab chiqarish samaradorligi va urug‘lik kartoshkaning iqtisodiy 
ahamiyati bo‘yicha ayrim tadqiqotlar mavjud. Hasanov [26] Samarqand viloyatida kartoshka ishlab chiqarish 
samaradorligini DEA usuli orqali baholagan bo‘lsa, urug‘lik kartoshkaning qishloq xo‘jaligidagi iqtisodiy 
ahamiyatiga bag‘ishlangan tadqiqotda sifatli urug‘lik materialining hosildorlik va iqtisodiy natijalarga ta’siri 
yoritilgan [27]. Biroq mavjud mahalliy adabiyotlarda in vitro laboratoriya bosqichidan mini-tuganak, elita va 
sertifikatlangan urug‘lik hamda fermer xo‘jaligi darajasidagi iqtisodiy natijalargacha bo‘lgan to‘liq qiymat zanjiri 
kompleks tarzda baholanmagan.

T A D Q I Q O T  M E T O D O L O G I YA S I
Mazkur maqola tematik-analitik adabiyotlar sharhi shaklida tayyorlandi. Tadqiqotda kartoshka urug‘chiligi 

zanjiri in vitro laboratoriya bosqichi, mini-tuganaklar ishlab chiqarish, elita va sertifikatlangan urug‘liklarni 
ko‘paytirish, saqlash, logistika hamda fermer xo‘jaliklari darajasidagi iqtisodiy natijalardan iborat yaxlit tizim 
sifatida o‘rganildi.

Ilmiy manbalarni tanlashda Scopus, Web of Science, SpringerLink, Wiley Online Library, Frontiers, 
MDPI, PubMed, AGRIS, CGIAR/CIP Repository, Wageningen University & Research hamda Google Scholar 
bazalarida indekslangan maqolalardan foydalanildi.

Tahlil uchun mavzuga bevosita aloqador bo‘lgan 20 dan ortiq xorijiy va 2 ta mahalliy ilmiy maqola tanlab 
olindi. Manbalar in vitro mikroko‘paytirish, mini-tuganaklar ishlab chiqarish texnologiyalari, urug‘lik kartoshka 
tizimi va sertifikatlash, iqtisodiy samaradorlik hamda fermerlar tomonidan texnologiyalarning qabul qilinishi kabi 
yo‘nalishlar bo‘yicha guruhlandi.

T A H L I L  V A  N A T I J A L A R
Samarqand viloyatida kartoshka yetishtirish dinamikasi 2010–2024-yillar davomida hajm jihatidan sezilarli 

darajada o‘sgan. SIAT ma’lumotlariga ko‘ra, 2010-yilda viloyatda 371,7 ming tonna kartoshka yetishtirilgan 
bo‘lsa, 2024-yilda bu ko‘rsatkich 791,9 ming tonnaga yetgan. Shu davrda ekin maydoni 10 864 gektardan 22 
131 gektargacha kengaygan [28].

1-jadval
Samarqand viloyatida kartoshka yetishtirish dinamikasi, 2010-2024-yillar1

Yil Yalpi kartoshka hosili, ming tonna Kartoshka ekilgan maydon, ga Hisoblangan hosildorlik, t/ga
2010 371,7 10 864 34,2
2011 409,1 10 660 38,4
2012 449,5 11 642 38,6
2013 480,9 11 448 42,0
2014 514,4 11 688 44,0
2015 551,1 11 937 46,2
2016 590,1 12 995 45,4
2017 590,7 12 873 45,9
2018 588,0 16 238 36,2
2019 635,0 15 104 42,0
2020 643,4 15 104 42,6
2021 692,6 15 899 43,6
2022 721,7 18 841 38,3
2023 761,2 19 722 38,6
2024 2024 2024 2024

1-jadval ma’lumotlaridan ko‘rinadiki, kartoshka yetishtirish hajmi 15 yillik davr mobaynida 2 baravardan 
ko‘proq oshgan. Shu bilan birga, hosildorlik ko‘rsatkichlari turli yillarda o‘zgaruvchan dinamikani namoyon etgan. 
Jumladan, 2015-yilda 46,2 t/ga darajasiga yetgan ko‘rsatkich 2024-yilda 35,8 t/ga ni tashkil etgan. Ushbu holat 
ishlab chiqarish hajmining o‘sishi asosan ekin maydonlarining kengayishi bilan bir qatorda kechganligini hamda 
intensiv omillar, xususan, sifatli urug‘lik, sog‘lom plantletlar, nav tanlovi va kasalliklardan xoli urug‘lik zanjirining 
ahamiyatini chuqurroq tahlil qilish zarurligini ko‘rsatadi.

2-jadval
Samarqand viloyatining respublika kartoshkachiligidagi o‘rni2

Muddat Respublika bo‘yicha, 
ming tonna Samarqand viloyati, ming tonna Ulush, % O‘sish sur’ati

2024-yil yanvar–iyun 1 704,0 317,3 18,6 Samarqand: 102,8%
2025-yil yanvar–iyun 1 900,0 334,3 17,6 Respublika: 103,4%

2-jadval ma’lumotlari Samarqand viloyatining respublika kartoshkachiligidagi yetakchi mavqeini tasdiqlaydi. 
2024-yilning birinchi yarmida viloyat respublika bo‘yicha yetishtirilgan kartoshka hajmining 18,6 foizini 
ta’minlagan. 2025-yilning yanvar–iyun oylarida ham Samarqand viloyati 334,3 ming tonna ko‘rsatkich bilan 
yuqori o‘rinlardan birini saqlab qolgan. Mazkur holat tanlangan hududning ilmiy va amaliy jihatdan dolzarbligini 
hamda tadqiqot obyekti sifatida ahamiyatini yanada mustahkamlaydi.

1	  Manba: O‘zbekiston Respublikasi Milliy statistika qo‘mitasining SIAT bazasi ma’lumotlari asosida tuzilgan; hosildorlik ko‘rsatkichlari 
muallif tomonidan hisoblangan: yalpi hosil × 1000 / ekin maydoni [28].

2	  Manba: O‘zbekiston Respublikasi Milliy statistika qo‘mitasi va Samarqand viloyati statistika boshqarmasi ma’lumotlari asosida 
tuzilgan; ayrim ulushlar muallif tomonidan hisoblangan [28; 29].

3-jadval. Xorijiy ilmiy adabiyotlar bo‘yicha tahlil3

Manba Mualliflar Tadqiqot yo‘nalishi Asosiy natija va maqola mavzusiga ahamiyati

1 Ritter et al. (2001) Aeroponika va 
gidroponika

Aeroponika va gidroponika mini-tuganaklar ishlab chiqarishda 
turli mahsuldorlik va vegetatsiya xususiyatlariga ega. 

Mavzuga ahamiyati: texnologiyani tanlashda mahsuldorlik, 
sikl davomiyligi va tannarxni birgalikda baholash zarurligini 

ko‘rsatadi.

2 Farran & Mingo-
Castel (2006)

Aeroponik mini-
tuganak

Ekish zichligi va hosil yig‘ish oralig‘i mini-tuganaklar soni hamda 
hajmiga sezilarli ta’sir qiladi. Mavzuga ahamiyati: Samarqand 

sharoitida ishlab chiqarish normativlarini optimallashtirish uchun 
muhim.

3 Gildemacher et al. 
(2009a) Urug‘lik tizimlari

Formal, informal va muqobil urug‘lik tizimlari birgalikda faoliyat 
yuritadi, sifatli urug‘likka kirish imkoniyatlari esa turlicha 

shakllangan. Mavzuga ahamiyati: O‘zbekistonda rasmiy va 
norasmiy urug‘lik oqimlarini solishtirishga asos beradi.

4 Gildemacher et al. 
(2009b) Tizimli diagnostika

Kartoshka ishlab chiqarish samaradorligi urug‘lik, bozor, 
kasalliklar va institutsional omillar bilan bog‘liq tizimli masala 

hisoblanadi. Mavzuga ahamiyati: mavzuni qiymat zanjiri sifatida 
ko‘rib chiqish zarurligini asoslaydi.

5 Hirpa et al. (2010) Efiopiya urug‘lik 
tizimi

Norasmiy tizim keng tarqalgan, formal tizim esa miqyos va sifat 
kafolatini ta’minlashda muhim o‘rin tutadi. Mavzuga ahamiyati: 
fermerlarga yetkazib berish mexanizmi iqtisodiy baholashda 

alohida bo‘g‘in sifatida qaralishi lozim.

6 Gildemacher et al. 
(2011) Pozitiv seleksiya

Fermer darajasida sog‘lom o‘simliklarni tanlash hosildorlik va 
foydani oshirish imkonini beradi. Mavzuga ahamiyati: in vitro 

bosqichidan keyingi dala sharoitida sifatni saqlash usuli sifatida 
ahamiyatga ega.

7 Schulte-Geldermann 
et al. (2012) Urug‘lik salomatligi

Pozitiv seleksiya uchta nav bo‘yicha urug‘lik salomatligi va 
dala ko‘rsatkichlarini yaxshilagan. Mavzuga ahamiyati: sifat 

nazoratining nisbatan arzon usullari bilan in vitro zanjirni 
to‘ldirish zarurligini ko‘rsatadi.

8 Tsoka et al. (2012) In vitro va apikal 
qalamcha

In vitro plantletlar va apikal qalamchalar aeroponika uchun 
boshlang‘ich material bo‘lib xizmat qilishi mumkin. Mavzuga 

ahamiyati: ko‘paytirish zanjirini diversifikatsiya qilish imkoniyatini 
yaratadi.

9 Mateus-Rodriguez et 
al. (2013) Texnik-iqtisodiy tahlil

Aeroponika, yarim gidroponika va an’anaviy tizimlar tannarx 
hamda mahsuldorlik ko‘rsatkichlari bo‘yicha farqlanadi. 

Mavzuga ahamiyati: maqolaning asosiy metodik manbalaridan 
biri bo‘lib, kapital xarajatlar va birlik tannarxni hisoblash uchun 

asos yaratadi.

10 Kaguongo et al. 
(2014)

Fermer talabi va 
WTP

Fermerlarning sifatli urug‘lik uchun to‘lashga tayyorligi urug‘lik 
manbasi va unga bo‘lgan ishonchga bog‘liq. Mavzuga 

ahamiyati: Samarqand viloyati fermerlari orasida texnologiyani 
qabul qilish omillarini o‘rganishda muhimdir.

11 Kumlay (2014) In vitro regulyatorlar
O‘sish regulyatorlari in vitro ko‘paytirish va tuganak hosil 
bo‘lishiga ta’sir qiladi. Mavzuga ahamiyati: laboratoriya 

mahsuldorligi tannarxga bevosita ta’sir etishini ko‘rsatadi.

12 Hirpa et al. (2015) Least-cost model

Urug‘lik ishlab chiqarish tizimi eng kam xarajat modeli asosida 
baholanishi mumkin. Mavzuga ahamiyati: Samarqand viloyatida 

xarajatlarni minimallashtirish modelini ishlab chiqish imkonini 
beradi.

13 Thomas-Sharma et 
al. (2016)

Urug‘lik 
degeneratsiyasi

Viruslar va boshqa patogenlar hosildorlikka ta’sir ko‘rsatadi, 
shu bois integratsiyalashgan seed health strategiyasi muhim 

ahamiyatga ega. Mavzuga ahamiyati: in vitro texnologiyasining 
iqtisodiy ahamiyatini ilmiy jihatdan asoslaydi.

14 Rykaczewska (2016) Mikro-tuganak va 
aeroponika

Mikro-tuganaklardan aeroponika sharoitida ko‘p sonli 
mini-tuganaklar olish mumkin. Mavzuga ahamiyati: mikro-
tuganakdan mini-tuganakka o‘tish bosqichini baholashga 

yordam beradi.

3	  Manba: Muallif tomonidan xorijiy ilmiy adabiyotlar asosida tuzildi.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz248

2026-yil, iyun. 6-son, III-qism

15 Okello et al. (2016)
Sertifikatlangan 

urug‘likning qabul 
qilinishi

Tranzaksiya xarajatlari, aktivlar va oziq-ovqat xavfsizligi omillari 
sertifikatlangan urug‘likdan foydalanishga ta’sir qiladi. Mavzuga 
ahamiyati: fermerlarning in vitro urug‘likni qabul qilish ehtimolini 

baholashga asos yaratadi.

16 Gong et al. (2019) Viruslarni yo‘qotish

Meristema kulturasi, termoterapiya, kimyoterapiya va 
krioterapiya viruslardan xoli material olishda muhim ahamiyatga 

ega. Mavzuga ahamiyati: sog‘lom boshlang‘ich material 
iqtisodiy samaradorlikning birinchi sharti ekanligini ko‘rsatadi.

17 Buckseth et al. 
(2020) Aeroponik tizim

Aeroponika sifatli urug‘likni yuqori ko‘payish koeffitsiyenti bilan 
olish imkonini beradi. Mavzuga ahamiyati: investitsiya, energiya 

va texnik xizmat xarajatlarini baholash zarurligini ko‘rsatadi.

18 Buckseth et al. 
(2022)

Innovatsion urug‘lik 
tizimlari

Mikroko‘paytirish, aeroponika, apikal qalamcha va TPS 
tizimlari o‘zaro taqqoslangan. Mavzuga ahamiyati: in vitro 

texnologiyasini boshqa innovatsion yondashuvlar bilan 
solishtirish imkonini beradi.

19 Broćić et al. (2022) Nav va plantlet 
manbasi

Nav va boshlang‘ich materialning kelib chiqishi mini-tuganak 
hosiliga sezilarli ta’sir qiladi. Mavzuga ahamiyati: Samarqand 

viloyatida nav tanlash iqtisodiy samaradorlik omili sifatida 
baholanishi lozim.

20 Lal et al. (2023) Bibliometrik tahlil

Kartoshka urug‘chiligi bo‘yicha tadqiqotlar oziq-ovqat xavfsizligi 
va barqaror rivojlanish maqsadlari bilan uzviy bog‘liq. Mavzuga 

ahamiyati: mavzuni SDG–2 va barqaror qishloq xo‘jaligi 
kontekstida asoslaydi.

21 Wauters et al. (2024) Apikal ildizlangan 
qalamchalar

Apikal qalamchalar sifatli urug‘likka kirishni tezlashtiruvchi 
muqobil tizim bo‘lishi mumkin. Mavzuga ahamiyati: in vitro 
zanjirni nisbatan arzon va markazlashmagan tizimlar bilan 

to‘ldirish imkonini beradi.

22 Aheisibwe et al. 
(2024)

Urug‘lik tizimlari 
samaradorligi

Urug‘lik kartoshka tizimlarida texnik va iqtisodiy samaradorlik 
ko‘rsatkichlari o‘zaro farqlanadi. Mavzuga ahamiyati: DEA yoki 

samaradorlik modellari uchun metodik asos yaratadi.
Manba Mualliflar Tadqiqot yo‘nalishi Asosiy natija va maqola mavzusiga ahamiyati

1 Ritter et al. (2001) Aeroponika va 
gidroponika

Aeroponika va gidroponika mini-tuganaklar ishlab chiqarishda 
turli mahsuldorlik va vegetatsiya xususiyatlariga ega. 

Mavzuga ahamiyati: texnologiyani tanlashda mahsuldorlik, 
sikl davomiyligi va tannarxni birgalikda baholash zarurligini 

ko‘rsatadi.

3-jadvaldagi tahlil shuni ko‘rsatadiki, xorijiy adabiyotlarda in vitro texnologiyasi, mini-tuganak ishlab 
chiqarish hamda sertifikatlangan urug‘lik tizimlari keng o‘rganilgan. Bunda tadqiqotlarning aksariyati mazkur 
tizimning alohida bosqichlariga qaratilgan. Texnologik tadqiqotlarda asosan plantlet sifati, mini-tuganaklar 
soni, nav xususiyatlari va o‘sish sharoitlari masalalariga e’tibor qaratilgan [1; 2; 14; 19]. Iqtisodiy yo‘nalishdagi 
tadqiqotlarda esa tannarx, foyda, fermerlarning texnologiyalarni qabul qilishi hamda sertifikatlangan urug‘likka 
bo‘lgan talab ko‘rsatkichlari baholangan [10; 12; 15; 22].

Adabiyotlarni umumlashtirish natijalari shuni ko‘rsatadiki, mavjud tadqiqotlarda in vitro mikroko‘paytirish, 
mini-tuganaklar ishlab chiqarish, sertifikatlash va fermer xo‘jaliklari darajasidagi samaradorlik masalalari 
ko‘pincha alohida yo‘nalishlar kesimida o‘rganilgan. Shu bilan birga, laboratoriya bosqichidan fermer xo‘jaligi 
darajasigacha bo‘lgan iqtisodiy jarayonlarning o‘zaro bog‘liqligini aks ettiruvchi yaxlit iqtisodiy zanjir, ayniqsa 
Samarqand viloyati sharoitida, yetarli darajada kompleks tahlil qilinmagan. Shundan kelib chiqib, in vitro 
texnologiyasini kartoshka urug‘chiligi qiymat zanjirining strategik boshlang‘ich bo‘g‘ini sifatida iqtisodiy jihatdan 
baholash muhim ilmiy va amaliy ahamiyat kasb etadi.

X U L O S A  V A  T A K L I F L A R
Olib borilgan adabiyotlar sharhi shuni ko‘rsatadiki, in vitro texnologiyasi kartoshka urug‘chiligi zanjirida 

sog‘lom boshlang‘ich material yaratish orqali yuqori iqtisodiy qiymatni shakllantiradi. Biroq texnologiyaning 
samaradorligi faqat laboratoriya mahsuldorligi bilan emas, balki mini-tuganak tannarxi, sertifikatlash xarajatlari, 
logistika, fermerlarning xarid qobiliyati va yakuniy hosildorlikka ta’siri orqali kompleks baholanishi kerak.

Samarqand viloyati statistikasi kartoshka yetishtirish hajmi ortib borayotganini, biroq hosildorlik dinamikasi 
barqaror emasligini ko‘rsatadi. Bu holat sifatli urug‘lik materialidan foydalanish, viruslardan xoli plantletlar, mini-
tuganak ishlab chiqarish va sertifikatlangan urug‘lik tizimlarini iqtisodiy jihatdan baholash zarurligini asoslaydi.

Kelgusidagi empirik tadqiqotlarda Bulung‘ur, Urgut, Toyloq va Payariq tumanlari ustuvor hududlar sifatida 
tanlanishi mumkin. Chunki ushbu tumanlar viloyat kartoshka ishlab chiqarishining asosiy qismini ta’minlaydi. 
Mazkur hududlarda in vitro asosidagi urug‘lik zanjiri bo‘yicha tajriba xo‘jaliklari, mini-tuganak ishlab chiqarish 
markazlari va fermerlar bilan integratsiyalashgan hamkorlik modelini shakllantirish maqsadga muvofiq.

Amaliy jihatdan in vitro laboratoriyasi, mini-tuganak ishlab chiqarish markazi, sertifikatlangan urug‘lik 
ko‘paytirish xo‘jaliklari va fermerlar o‘rtasida klasterlashgan hamkorlik modelini joriy etish tavsiya etiladi. Ilmiy 
jihatdan esa kelgusida ushbu zanjir bo‘yicha tannarx, sof foyda, rentabellik, ROI, fermerlarning to‘lashga 
tayyorligi hamda texnologiyani qabul qilish omillarini ekonometrik baholash zarur.

